
Immikkut ittumik ataatsimeersuarneq 
Ulloq 18. Aggusti Eqqartuussissuserisut Malling & Hansen Damm-ip allaffiani, Nuuk 

 

Najuuttut: 

Eqqartuussissuserisoq Wilhelm Malling (aqutsisoq) aammalu Eqqartuussissuserisoq Poul 

Knudsen 

Fuldmægtig Lars Thygesen Hoflund, Naalakkersuisut Siulittaasuata Naalakkersuisoqarfia 

 

Aallaqqaasiut 

Kalaallit Nunaanni Namminersorlutik Oqartussat kisimiillutik aktiatigut piginnittoq 

sinnerlugu Naalakkersuisut kissaatigisaat malillugu, ullormut oqaluuserisassat ataani 

allaqqasut ilanngullugit, KNI A/S-i ataatsimeersuarnissamik qaaqqusisuuvoq. 

 

Eqqartuussissuserisoq Wilhelm Malling-ip paasissutissiissutigaa, siulersuisut malittarisassaq 

§8 malillugu Eqqartuussissuserisoq Wilhelm Malling aqutsisutut toqqarsimagaat. 

 

Eqqartuussissuserisoq Wilhelm Malling-ip aqutsisussatut toqqagaanini qujassutigaa. 

Piginneqatigiit aktiatigut aningaasaataat takussutissartaqartut aammalu fuldmægtig Lars 

Thygesen Hoflund-imit Naalakkersuisut sinnerlugit taasisinnaatitaanermik atuisoqartoq, 

aqutsisup maluginiarpaa. Aktiaatigut piginnittup qaaqqusinermik aammalu pappialat, 

oqaluuserisassatut siunnersuutaasut ilanngussat, saqqummiunnissaanik malittarisassani 

aammalu Aktianik piginneqatigiiffinni inatsimmi ilisimatitsissutinut tunngasut 

atorunnaarsippai. Aqutsisumit inatsisit malillugit  ataatsimeersuarnerup ingerlanneqarnera 

aammalu qanoq itsilluguluunniit aalajangiisinnaassuseqarnera maluginiarpaa. 

 

a) Suliffeqarfik pillugu nalunaarut 

 

Ingerlatseqatigiiffiup naatsorsuusiortarnerata allanngortinneqarnissaa KNI A/S-imit 

aalajangerneqarpoq, taamaalilluni naatsorsuusiortarnerup  ukiumi qaammatisiutit 

malillugit (ukioq ilivitsoq) ingerlanneqassaarluni, 1. april-imiit 31. marsimut 

ingerlanneqartalissaaq. Taamatut aalajangiinermut peqqutaavoq, quersuarni 

ukiuunerani nioqqutissanik, aammalu avannamut umiarsuaqannginnerani 

feeriartoqarneranilu naatse rsuisarnerit 31. Decembari aallartittarnissaat 

tulluarsorineqanngimmat. Allanngortiternerata kinguneranik naatsorsuusiorneq siulleq 

qaammatini 1. Januaari 2009-miit 31. marsi 2009-p tungaanut  ingerlanneqarpoq. 

Ukiumoortumik naatsorsuusiorfissaq siulleq ingerlanneqartussaq tassaavoq 1. april 

2009-miit 31. marsi 2010-mut. 

 

Aammattaaq innersuussutigineqassaaq siulersuisunit 2009-mi 1. januaarimiit 31. marsip 

tungaanut nalunaarusiaa ukiumoortumik nalunaarusiami naqinneqarsimasoq. 



 

b) Ukiumoortumik nalunaarusiap akuerineqarnissaanut saqqummiussineq 

 

2009-mi allanngortiterinermi 1. januaarimiit 31. marsip tungaanut 2009-mi 

ukiumoortumik nalunaarusiami kukkunersiuisut oqaaseqaataani 

aalajangiigarlarnertalimmik imaqartoq aammalu pissusissamisoortumik 

atsiornertaqartoq, aqutsisup maluginiarpaa. 

 

Pisiniarfinni engro-millu tuniniaanermi nioqqutissanik quersuarni uninngasuuteqarnermi 

uuttuineq pillugu, kukkunersiuisuni aalajangiigallarneqarpoq. 2008-mi 

naatsorsuusiornerup naammassineqarnerani, quersuarni naatsersuinerup naalernerani 

(ulluinnarni nioqqutinik) nalorninertaqarsimavoq, tassungalu system-ip nutaap 

atuutilernera peqqutaavoq, tassani stregkodesystem aammalu akit atorlugit 

nalunaarsuinerit ingerlanneqarsimapput, naak siullermik aningaasat katinnerillu kisiisa 

atorlugit naatsorsuinerit ingerlanneqartarsimagaluartut. 

 

2009-mi quersuarnik naatsersuinerup aallartinnerani aammattaaq nalornisitsineqarpoq. 

Kingusinnerusukkulli nalorninissaq pisariaqanngitsoq paasineqarpoq. 

Aalajangiigallarneqaqqissanngitsoq kukkunersiuisoq akitiaatilimmut 

nalunaaruteqarsimavoq. Naatsorsuutigineqarpoq 1. apriilimiit 30 . septembarip 

tungaanut 2009-mi ukiup affakkaarluni naatsorsuusialerinermi kukkunersiuisut 

aalajangiigallarnetaqanngitsumik oqaaseqaateqarfigissagaat. 

 

Ukiumoortumik nalunaarusiaq taasisunit tamanit akuerineqarpoq. 

 

c) Ukiumoortumik nalunaarusiaq akuerineqartoq malillugu, sinneqartoorutinik 

atuinissamut imaluunniit annaasanik matussusiinissamut aalajangiineq. 

 

Siulersuisunit siunnersuutigineqarpoq, akileraarutit peereerlugit angusat -10.495.000 

koruunit ukiup tullissanut nuunneqassasut. 

 

Taasisunit tamanit akuerineqarpoq. 

 

d) Malittarisassanik allannguineq 

 

Malittarisassanik allannguinissamut makku siunnersuutigineqarput: 

 

1. § 2, stk. 2-mi maannakkut oqaasertalernera. 

  



 Inatsisartut Peqqussutaat KNI A/S-imut atuuttoq malillugu, niuernermi 
piumasaqaatinut naapertuuttumik isumaqatigiissuteqaqqullugu, makkuninnga KNI A/S 
isumaginnissasoq Naalakkersuisunit piumaffigineqarsinnaavoq:  

a) nioqqutissanik pinngitsoorneqarsinnaanngitsunik, inuutissarsiornermi sakkussanik 
kiisalu ikummatissanik imerpalasunik pisortatigoortumik pilersuinermik 
ingerlatsissasoq 

b) tunitsivinnik nioqqutissiorfinnillu pilersitsilluniluunniit ingerlatsissasoq,  
c)  imaatigut usinik assartuillunilu ilaasunik angallassinermik ingerlatsissasoq. 

 

§ 2, stk. 2-mi oqaasertalernissaanut siunnersuut. 

 

 Inatsisartut Peqqussutaat KNI A/S-imut atuuttoq malillugu, niuernermi 
piumasaqaatinut naapertuuttumik isumaqatigiissuteqaqqullugu, makkuninnga KNI A/S 
isumaginnissasoq Naalakkersuisunit piumaffigineqarsinnaavoq:  

a) nioqqutissanik pinngitsoorneqarsinnaanngitsunik, inuutissarsiornermi sakkussanik 
kiisalu ikummatissanik imerpalasunik pisortatigoortumik pilersuinermik 
ingerlatsissasoq 

b) tunitsivinnik nioqqutissiorfinnillu pilersitsilluniluunniit ingerlatsissasoq,  
c)  imaatigut usinik assartuillunilu ilaasunik angallassinermik ingerlatsissasoq. 

 

2. § 4, stk. 1-imi maannakkut oqaasertalernera. 

 

Suliffeqarfiup isumaginninnermik ingerlatai naatsorsuuserinikullu pissutsit imatut 

iluarsartuunneqarsimassapput, aqutsinermut, isumagalugit ingerlatanut, 

allaffissornermi aqutsinermi suliffeqarfiullu nammineq ilumini naatsorsuuserinermik 

nakkutilliinerit ingerlatai isumalluuteqarfiunngitsumik killiffeqarnermikkut, 

suliffeqarfiutigisap aningaasaataasa aammalu naatsorsuuserinermik ingerlatsinera 

pissutsinut atuuttunut imatut qularnaarsimassapput, Kalaallit Nunaanni 

Namminersornerullutik Oqartussat isumalluutigisinnaajunnarlugit 

aaqqitaasimassallutik. Kiisalu aamma pisortaniit akilerneqaataasartut, suliffeqarfiup 

nammineq ingerlataanut immikkoortilluinnarlugit naatsorsuuteqartinneqassapput, 

taamaaliornermullu toqqammavigineqarpoq ileqqoreqqusami § 2.2. 

 

§ 4 stk. 1-imi oqaasertalernissaanut siunnersuut. 

 

Suliffeqarfiup isumaginninnermik ingerlatai naatsorsuuserinikullu pissutsit imatut 

iluarsartuunneqarsimassapput, aqutsinermut, isumagalugit ingerlatanut, 

allaffissornermi aqutsinermi suliffeqarfiullu nammineq ilumini naatsorsuuserinermik 

nakkutilliinerit ingerlatai isumalluuteqarfiunngitsumik killiffeqarnermikkut, 

suliffeqarfiutigisap aningaasaataasa aammalu naatsorsuuserinermik ingerlatsinera 

pissutsinut atuuttunut imatut qularnaarsimassapput, Kalaallit Nunaanni 



Namminersorlutik Oqartussat isumalluutigisinnaajunnarlugit aaqqitaasimassallutik. 

Kiisalu aamma pisortaniit akilerneqaataasartut, suliffeqarfiup nammineq 

ingerlataanut immikkoortilluinnarlugit naatsorsuuteqartinneqassapput, 

taamaaliornermullu toqqammavigineqarpoq ileqqoreqqusami § 2.2. 

 

3. § 10, stk. 1-mi maannakkut oqaasertalernera. 

 

Ataatsimeersuarnermi toqqakkanik suliffeqarfimmi siulersuisunut ilaasortat arfineq-

marlunniit qulingiluanut amerlassuseqassapput. Taakkunannga simamaniit 

arfinilinnut ataatsimeersuarnermi toqqarneqassapput pingasullu sulisunit. 

 

§ 10, stk. 1-mi oqaasertalernissaanut siunnersuut. 

 

Ataatsimeersuarnermi toqqakkanik suliffeqarfimmi siulersuisunut ilaasortat 

sisamanik arfinilinnilluunniit amerlassuseqassapput. Kiisalu piginneqatigiilluni 

ingerlatsinermi, inatsimmi § 49, imm. 2 aamma 3 naapertorlugit, suliffeqarfimmi 

sulisut siulersuisuni ilaasortaatitassaminnik qinersinissaminnut pisinnaatitaaapput. 

 

Taasisunit tamanit malittarisassanik allannguinissamut siunnersuutit akuerineqarput. 

 

e) Siulersuisunut ilaasortanik, siulittaasussamillu qinersineq. 

 

Siulersuisut ataatsimeersuarnermi qinikkat makkuupput: 

 

Siulittaasoq, inatsisartuni ilaasortaasimasoq Simon Olsen 

Siulittaasup tullia, Hans Berglund Noahsen 

Pisortaq Vagn Andersen 

Aalisartoq Jens Karl Jakob Tobiassen 

 

Sulisuniillu qinikkat: 

Hans Peter Abraham Lynge-Larsen 

Allaffissornermi pisortaq Karen Mina Clasen 

Immikkoortoqarfimmi pisortaq Jonas Aronsen 

 

Makku siunnersuutigineqarput: 

Michael Skourup siulittaasutut, Jens Kristian Therkelsen, Sofia Geisler aammalu Vagn 

Hansen Andersen 

 

Siulersuisuni ilaasortat Simon Olsen, Hans Berglund Noahsen aammalu Jens Karl Jakob 

Aronsen tunuarput. 

 



Taasisunit tamanit akuerineqarput. 

 

Siulersuisut maannakkut ima katitigaapput: 

 

Siulittaasoq Michael Skourup 

Vagn Hansen Andersen 

Jens Kristian Therkelsen 

Sofia Geisler 

 

Sulisuniillu qinikkat: 

 

Hans Peter Abraham Lynge-Larsen 

Allaffissornermi pisortaq Karen Mina Clasen 

Immikkoortoqarfimmi pisortaq Jonas Aronsen 

 

§49, stk. 6 qimerloorneqarpoq. 

 

f) Siulersuisut siulittaasuanut ilaasortanullu akissarsiassanik aalajangiineq. 

 

Makku siunnersuutigineqarput: 

Siulersuisuni siulittaasoq ukiumut kr. 150.000,00 

Siulersuisuni ilaasortat  ukiumut kr.   75.000,00 

Kingumut qaammatit pingasukkaarlugit tunniunneqartassapput. 

 

Taasisunit tamanit akuerineqarpoq. 

 

g) Kukkunersiuisussanik qinersineq. 

 

Siunnersuutigineqartoq qinerneqartorlu Deloitte, statsautoriseret revisionsaktieselskab, 

3900 Nuuk 

 

Naggasiineq 

 

Ullormut oqaluuserisassat tamakkerlutik oqaluuserineqarnerat aqutsisumit 

maluginiarneqarpoq ataatsimeersuarnerlu naammassineqarluni. 

 

Aqutsisoq 

 

 

Wilhelm Malling 


